
	


Nafarroako Gobernuko Barneko, Funtzio Publikoko eta Justiziako kontseilariak hauxe jakinarazten du, Nafarroako Gorteetako kide eta Unión del Pueblo Navarro talde parlamentarioari atxikitako foru parlamentari Cristina López Mañero andreak, Parlamentuko Erregelamenduan ezartzen denaren babesean, idatziz erantzuteko eginiko 11-26/PES-00080 galderari buruz:
Nafarroako Foruzaingoaren kriminalitateari buruzko estatistika ofizialaren gaineko informazioa Barne Ministerioaren Kriminalitateari buruzko Estatistika Sistemaren (SEC) barruan dago. Integrazioak aukera ematen du datuak osotasunez eta Estatu osorako metodologia komun baten bidez finkatzeko, eta horrek informazioaren homogeneotasuna bermatzen du, eta bikoiztasunak nahiz interpretazio akatsak egotea eragozten du.
Azaldutakoaren arabera, Kriminalitatearen Estatistika Atarira jotzeko eskatzen dizugu, tresna ofiziala baita Segurtasun Indar eta Kidegoen jarduerari buruzko informazio estatistikoa eskuratzeko eta zabaltzeko. Informazioa Kriminalitateari buruzko Estatistika Sisteman (SEC) finkatutako datuetan oinarrituta egiten da.
Hori guztia jakinarazten dut, Nafarroako Parlamentuko Erregelamenduaren 215. artikuluan xedatutakoa betez.

